
ANNOTATSIYA
Boshlang‘ich sinf o‘quvchilarida fikrlash qobiliyatini rivojlantirishda
innovatsion yondashuv asosida metodik tavsiyalar ishlab chiqildi. Milliy ma’naviy
merosimiz hamda ilmiy-metodik asarlar tahlili, boshlang‘ich sinf o‘qituvchilarining
ko‘p yillik ijodiy tajribalarini o‘rganish, tahlil qilish asosida boshlang‘ich sinf

o‘quvchilarini mustagqil fikrlashga o‘rgatishning ilmiy va amaliy asoslarini aniglandi.

Kalit so’zlar: aqliy faollik, metod, texnologiya, tafakkur, 1jodiy

izlanish,rivojlanish.

MeToauyeckue peKOMeHJalMd pa3paboTaHbl Ha OCHOBE HWHHOBAIIMOHHOTO
NoAX0/la K Pa3BUTHI0 MbICJUTEJNbHbIX CIOCOOHOCTEN Y4YallUXCs HadaJabHbIX
KJ1accoB. Ha ocHoBe aHa/iM3a Halllero HAIMOHAJBHOTO AYXOBHOTO HAcjeaus U
Hay4YHO-MEeTOAHUYECKHX paboT, MU3y4eHUsI U aHa/IM3a MHOT'0JIETHET0 TBOPYECKOT0
ONbITA yYUTeJied HadaJbHbIX KJIACCOB OMNpejie/ieHbl HayuHble U MPaKTHYeCKUe

OCHOBBI O6y‘{eHI/IH MJIaAIIHUX IMIKOJIbHUKOB CAaMOCTOATE/JIbHOMY MbIIIJIEHHUIO.

KiiroueBble C/10Ba: MbICAUTE/bHAsA AeATeJIbHOCTDb, METO/, TEXHOJIOT'UA,

MbIIIJIEHHE, TBOPpYECKOE NCC/Iie0BaHuKeE, pa3pa60TKa.

ANNOTATION
Methodical recommendations were developed based on an innovative approach
to the development of thinking ability in primary school students. Based on the
analysis of our national spiritual heritage and scientific and methodological
works, the study and analysis of many years of creative experience of primary
school teachers, the scientific and practical basis of teaching primary school

students to think independently was determined.

Key words: mental activity, problem-based education, method, technology,
thinking, creative research, development.

Boshlang‘ich sinf o‘quvchilari mustaqil fikrlash mohiyati hamda bosqichlarini

tashxis qilish va ilmiy asoslash;

71 INTERNATIONAL CONFERENCE ON MODERN DEVELOPMENT OF PEDAGOGY AND LINGUISTICS  universalconference.us



EIN INTERNATIONAL CONFERENCE ON MODERN
DEVELOPMENT OF PEDAGDGY AND LINGUISTICS
Volume 02, Issue 05, 2025

. - -
INTERMATIONAL CONFESENCE O MODEN 1EVELIAWENT (F PEOALOOY AND UNGUISTICS

» boshlang‘ich ta’lim jarayonida «fikrlash qobliyatini rivojlantirish» tushunchasi

mazmunini yoritish va uning o‘ziga xos xususiyatlarini ochib berish;

» boshlang‘ich sinf o‘quvchilar fikrlash qobliyatini rivojlantirishning mazmuni
va uni egallashning shart-sharoitlarini aniqlash;
» boshlang‘ich sinf o‘quvchilarida fikrlash qobliyatini rivojlantirishning samarali

tizimini ishlab chiqish va tajriba davomida isbotlash;

» boshlang‘ich sinf o‘quvchilarining fikrlash qobliyatini rivojlantirishga doir
tavsiyalar ishlab chiqish.

Boshlang‘ich  sinf o‘quvchilarida fikrlash qobiliyatini  rivojlantirishda
quyidagilarga amal qilish zarur:

» darsda o‘quvchining mustagqil fikrlashi uchun zaruriy sharoitlar yaratilsa;

» har bir darsda o‘quvchilarni mustagqil fikrlashga o‘rgatadigan didaktik o‘yinlar,

mashqlar va topshiriglardan izchil foydalanilsa;

» ta’lim jarayonida mustaqil ishlarni izchil va muntazam o‘tkazib borilsa;
» bilimlarni o‘zlashtirish jarayonida o‘qituvchi tomonidan muammoli vaziyatlar

yaratilsa, mazkur muammolarni o‘quvchilarning o‘zlari hal etishlari uchun imkon

berilsa;
» o‘qituvchi-o‘quvchi munosabatida «subyekt-subyekt» munosabati o‘rnatilsa,

muvaffaqiyatga erishish mumkin.

O‘quvchilar fagat darslik va o‘qituvchi tomonidan dars jarayonida beriladigan
ma’lumotlarga tayanib qoldilar. O‘quvchilarga o‘qituvchi tomonidan qo‘yiladigan
talablar ularda mustaqil fikr yuritish ehtiyojini tug‘dirmaydi [1].

Ta’lim samaradorligini_oshirish, o‘quvchilar mustaqil faoliyatini tashkil etish

muammosi bir qancha tadqgiqotchilar tomonidan o‘rganilgan. O‘quvchilar tafakkurini
o‘stirish, o‘quv-biluv jarayonini ijodiy tashkil etish va faollashtirish muammosi
A.G‘ulomov, M.Haqgberdiyev, T.Ziyodova, S.Yaminova, M.Saidov, B.Adizov,
Ya.Raxmonov tadqiqotlarida atroflicha yoritib berilgan. Q.Yo‘ldoshev tadqiqotida

adabiyot darslarini pedagogik hamkorlik asosida tashkil etish yo‘llari ishlab chiqilgan.
M.Maxmutov, V.Okon, R.Ibragimovlar esa ta’lim jarayonida muammoli vaziyatlar
yaratish va shu asosda o‘quvchilar o‘quv-biluv faoliyati samaradorligini oshirish
yo‘llarini tadqiq etishgan. Mustagqil ishlar va uning o‘quvchilar o‘quv-biluv faoliyatiga
va tafakkuriga ta’siri jarayoni O.Roziqov, R.Mallayev, A.G‘ulomov, T.Niyozmetova,
N.Sattorova, S.Matchonov, L.Mirdjalalova, Y.Raxmonovlar tomonidan tadqiq
qilingan. Ta’lim jarayonini o‘yinlar asosida tashkil etish muammosini R.Tolipova,
J.Tolipova, A.Bobomurodova, F.Qodirovalar tadqiqotlarida ko‘rish mumkin.

A.Choriyev mustaqil fikrlash faoliyatini shaxs mustaqilligining asosiy
komponenti sifatida falsafiy jihatdan tahlil qilgan. Tafakkurning psixologik asoslarini
E.G‘oziyev, V.Karimova, Z.Nishonovalar o°‘z tadqiqotlarida ochib berganlar.
Tadqiqotlar tahlilidan ko‘rinib turibdiki, boshlang‘ich sinf o‘quvchilarini mustagqil
fikrlashga o‘rgatish vositalari alohida-alohida tarzda tadqiq etilgan.

Boshlang‘ich sinf o‘quvchilarining fikrlashini rivojlantirish pedagogik muammo
sifatida boshlang‘ich sinf o°‘quvchilarida fikrlash qobiliyatini rivojlantirish
malakalarini, mustaqil ravishda muammolarni hal qila bilish ko‘nikmasini
shakllantirish ta’lim samaradorligini oshirishning muhim omilidir. Modomiki, shunday
ekan, ta’lim jarayonini shunday tashkil etish kerakki, toki o‘quvchilar bilim olish bilan
birgalikda, ta’lim jarayonining obyekti bo‘lib qolmasdan, ta’lim jarayonida
o‘qituvchining teng hamkoriga aylansin va mustaqil fikrlay olish malakasini ham
egallay borsin [2].

Hayot jumboglarini, tabiat tug‘dirgan muammolarni o‘rganish, ularga tegishli
javob topish istagi, yana ham to‘g‘rirog‘i, baxt-saodatga erishish muammosi,
insonning o‘zini va olamni bilishga bo‘lgan qiziqishi asrlar mobaynida fikrlashga, oz
fikrlarini mantiqiy asoslashga da’vat qilib keladi. Sharq allomalari asarlarida bu
muammoga alohida to‘xtalib o‘tilgani bejiz emas. Zero, mustaqil, ongli faoliyat
yuritadigan insongina oz xalqi, Vatani, ota-onasi oldidagi burchini uddalay oladi va

har ganaqa yot ta’sirlarga berilib ketmaydi, inson degan ulug‘ nomga munosib ish

ko‘radi. Sharq va G*arb olimlari bu muammoni o‘zlari yashab o‘tgan davr ijtimoiy
mubhitidan kelib chiggan holda yechishga harakat qilganlar.
Inson tafakkurining beqiyos kengliklari xususida «Qur’oni Karim» va
«Avestonda diniy asosda talqin gilingan bo‘lsa, o‘rta asrlarda yashab ijod etgan Abu
Nasr Forobiy, Ibn Sino, Beruniy kabi qomusiy olimlar ilmiy-badiiy usulda talgin
qilganlar. So‘nggi davrlarga mansub olimlarning asarlarida esa ilmiylik uslubi ustunlik
qiladi [3].

Buyuk Sharq mutafakkiri Abu Ali ibn Sino nafaqat tibbiyot olamidagi
kashfiyotlari bilan, balki ta’lim va tarbiya sohasidagi asarlari bilan ham milliy
pedagogika tarixida muhim o‘rin tutadi. U «Tadbiri manozil» («Bolani maktabda
o‘qitish va tarbiyalash») asarida o‘quvchilarning fikrlash faoliyatini yaxshilash, bilim
berish jarayonining samaradorligini oshirishda o‘quvchilarni birga o‘qitish zarurligiga
diqqgat garatadi. Bunda o‘quvchi zerikmaydi, fanni egallashga qiziqish yuzaga keladi,
bir-biridan golmaslik uchun harakat, musobaqalashish istagi rivojlanadi. Shu asosda
o‘quvchilar o‘qigan kitoblari, fikr-mulohazalari, kattalardan eshitgan fikrlari bilan
o‘rtoqlashadilar va ana shu jarayonda ularning fikrlash darajasi shakllana boradi [4].

Ibn Sino suhbatdoshiga hurmat bilan yondashish haqida to‘xtalib, shunday deydi:
«Sening fikring (bolaning) yuragiga yetib borib, unga o‘ylab, fikr yuritib ko‘rishga

imkon bersin... Agarda sening suhbatdoshing yoki do‘sting sening
so‘zlaringga va nasihatlaringga e’tibor bermayotganini sezsang, suhbatni boshqa
vaqtga ko‘chir».

Ibn Sino insonning fikrlash qobiliyatiga, xayol-xotirasi va iroda sifatlariga yuqori
baho beradi. Tafakkurning kuchi shundaki, uning yordamida voqea va hodisalarni bir-
biriga chog‘ishtirib, abstraksiyalash bilan haqiqatni yolg‘ondan ajratish mumkin,
xotira yordamida esa idrok qilingan narsa va hodisalar kishi ongida mustahkam
saglanib qoladi va idrok gilingan bir obyektni ikkinchisidan ajratishga yordam beradi.
Xayol kishi ongida obyektiv vogelikning aks ettirilishidir, degan fikrlarni bayon qiladi.

Kaykovus ilmiy asarlar mutolaasidan olingan bilimlar nechog‘lik haq bo‘lmasin,
hayotda o°z fikriga tayanib mustaqil ish ko‘rish lozim bo‘lgan vaziyatlar ham bo‘lishi
mumkinligini o‘g‘liga nasihat tarzidagi «Qobusnomay asarida yozadi: «Ey farzand,
bilgilki, barcha hukmni kitob bo‘yicha qilmasdan, o‘z fikrlari bilan ham hukm qilurlar
va bunday tadbirlar bilan ham ishni bilib olurlar» [5].

Buyuk qgomusiy olim, faylasuf va pedagog Abu Rayhon Beruniy ham bilimlarning
hosil bo‘lishida aql, fikr, sezgilarining o‘rni haqida so‘z yuritar ekan, shunday deb
yozadi: «Faqat sezgi orqali, sezgi organlari yordamida o‘zlashtirilgan bilimlar
xatolarga olib kelishi mumkin. Agar inson sezgilardan fikrlash va xulosa chiqarish
yordamida foydalansa, ana shu sezgilar yordamida idrok gqilinadigan narsalarni
o‘rganishda juda katta yutuqglarga erishmog‘it mumkin... Istaklarga mehnat tufayli
erishiladi». Olimning fikricha, faqat eshitilgan, ko‘rilgan yoki umuman sezgi organlari
orqali gabul qilingan ma’lumotlar shundayligicha idrok qilinmasdan, balki aql
chig‘irig‘idan o‘tkazilsa va tegishli xulosalar chigarilsa, ana shu bilimgina haqiqiy va
mustahkam bo‘ladi.

Beruniyning ilmiy merosida tabiatni o‘rganish va bilishning ilmiy metodiga ham
katta o‘rin ajratilgan. Beruniy ilmiy metodining xarakterli xususiyatlari obyektivlik va
oqilona yondashuv, kuzatish, tajribalar, og‘zaki va yozma yodgorliklarni o‘rganish,

dalillarga tanqidiy yondashuv, ularni agliy xulosalar shaklida mantiqiy umumlashtirish

va haqiqatni aniqglash magsadida giyoslashdan iboratdir.
Buyuk olim ta’limning izchil, ko‘rgazmali, magsadga qaratilgan bo‘lishi va muayyan
tizim bo‘yicha olib borilishi zarurligini, ko‘rgazmalilik ta’limni ancha qulay, aniq va
qiziqarli qilishi va tafakkurni rivojlantirishini alohida ta’kidlaydi.

G‘azal mulkining sultoni, ma’rifatparvar davlat arbobi Alisher Navoiy asarlarida ham
insonning o‘z fikri, dunyoqarashiga ega bo‘lishi, bilim olishi va olgan bilimlarini
hayotda qo‘llay bilishda inson tafakkurining o‘rni katta ekanligiga alohida ahamiyat
beriladi. Shoir «Mahbub-ul-quluby asarida bilim olib mustaqil mushohada yurita

olmaydigan insonni «ustiga kitob ortilgan eshak»ka qiyoslaydi va «nodon» deb ataydi.

Ma’rifatparvar olim Abdulla Avloniy o‘zining «Turkiy guliston yoxud axlog»
asarida badan tarbiyasi bilan bir qatorda fikr tarbiyasiga ham alohida ahamiyat beradi.
Uning ta’kidlashicha, fikr tarbiyasi «muallimning yordamiga so‘ng darajada
muhtojdir» va inson hayotida muhim ahamiyatga ega.

Xulosa qilib aytadigan bo‘lsak, O‘quvchilarning mustaqil faoliyati ijodning turli
darajasi bilan kechishi mumkin. Ammo o‘quvchilarning har ganaqa mustaqil faoliyati,
albatta, o‘qituvchi tomonidan tashkil etiladi: sharoit yaratiladi, ko‘rsatmalar beriladi.
Boshlang‘ich sinf o‘quvchilarining fikrlash qobliyatini rivojlantirishga o‘rgatishning
ilmiy-metodik asoslariga oid izlanishlar davomida o‘quvchilarning fikrlash faoliyatida
individual va tipik xususiyatlari mujassamlashadi, degan xulosaga keldik.

Adabiyotlar:

1. Abdullayev H., Mirzayeva M. Ta’lim samaradorligining muhim shartlri // Xalq
ta’limi. 1993-y. 8-9. — B. 3.

2. Ununa T.A. IloHATHE TEIArOTMYECKOM TEXHOJIOTMA B COBPEMEHHOMN
OypsxyasHoit nenaroruke CoB. Megarorvka, 1991 . Ne 9. - C. 123-124 c.

3. Yo‘ldoshev J.G*. Ta’limda yangilanish davr talabi // Til va adabiyot ta’limi,
1996-y, Ne3. — B. 8-bet.

4. Larner 1.Ya. Vnimanie o texnologii obucheniya // “Sov. Pedagogika”, 1990 g,
Ne 3. S. 139.

5. Mallaboyev A. Ofquvchilar bilan individual munosabatda bo‘lishning
psixologik asoslari // [lmiy-uslubiy maqgolalar to‘plami. — Andijon, 1996-y. — B. 27-b.

76 INTERNATIONAL CONFERENCE ON MODERN DEVELOPMENT OF PEDAGOGY AND LINGUISTICS  universalconference.us


http://www.hozir.org/izomij-nomli-toshkent-davlat-pedagogika-universiteti-pedagogik.html

